
Navagrahasukta

ನವಗ್ರಹಸೂಕ್ತಂ

.. ಗಣೇಶವಂದನಾ ..

ಓಂ ಶುಕ್ಲಾಂಬರಧರಂ ವಿಷ್ಣುಂ ಶಶಿವರ್ಣಂ ಚತುರ್ಭುಜಂ .

ಪ್ರಸನ್ನವದನಂ ಧ್ಯಾಯೇತ್ಸರ್ವ ವಿಘ್ನೋಪಶಾಂತಯೇ..
..ಪ್ರಾಣಾಯಾಮಂ ..

ಓಂ ಭೂಃ .ಓಂ ಭುವಃ॑ .ಓꣳꣳ ಸುವಃ॑ .
ಓಂ ಮಹಃ॑ .ಓಂ ಜನಃ .ಓಂ ತಪಃ॑ .ಓꣳ ಸ॒ತ್ಯಂ .

ಓಂ ತತ್ಸ॑ವಿ॒ತುರ್ವರೇ᳚ಣ್ಯಂ ಭರ್ಗೋದೇವಸ್ಯ॑ ಧೀಮಹಿ .

ಧಿಯೋಯೋ ನಃ ಪ್ರಚೋ॒ದಯಾ᳚ತ್ .

ಓಮಾಪೋ॒ ಜ್ಯೋತೀರಸೋಽಮೃತಂ ಬ್ರಹ್ಮ॒ ಭೂರ್ಭುವಸ್ಸುವರೋಂ ..

..ಸಂಕಲ್ಪಃ ..
ಮಮೋಪಾತ್ತ-ಸಮಸ್ತ-ದುರಿತಕ್ಷಯದ್ವಾರಾ ಶ್ರೀಪರಮೇಶ್ವರ ಪ್ರೀತ್ಯರ್ಥಂ
ಆದಿತ್ಯಾದಿ ನವಗ್ರಹ ದೇವತಾ ಪ್ರಸಾದ ಸಿದ್ಧ್ಯರ್ತಂ ಆದಿತ್ಯಾದಿ
ನವಗ್ರಹ ನಮಸ್ಕಾರಾನ್ ಕರಿಷ್ಯೇ..
..ಮಂತ್ರಾಣಿ ..

ಓಂ ಆಸ॒ತ್ಯೇನ ರಜಸಾ ವರ್ತ॑ಮಾನೋ ನಿವೇ॒ಶಯ॑ನ್ನ॒ಮೃತಂ ಮರ್ತ್ಯಂ॑ ಚ .

ಹಿ॒ರ॒ಣ್ಯಯೇ॑ನ ಸವಿತಾ ರಥೇನಾಽಽದೇವೋ ಯಾ॑ತಿ॒ ಭುವ॑ನಾ ವ॒ಿಪಶ್ಯನ್॑.
ಅ॒ಗ್ನಿಂ ದೂ॒ತಂ ವೃಣೀಮಹೇ ಹೋತಾರಂ ವಿ॒ಶ್ವವೇದಸಂ .

ಅ॒ಸ್ಯ ಯ॒ಜ್ಞಸ್ಯ ಸು॒ಕ್ರತುಂ ..

ಯೇಷಾಮೀಶೇ ಪಶುಪತಿಃ ಪಶೂನಾಂ ಚತು॑ಷ್ಪದಾಮು॒ತ ಚ॑ ದ್ವಿಪದಾಂ .

ನಿಷ್ಕ್ರೀತೋಽಯಂ ಯ॒ಜ್ಞಿಯಂ ಭಾ॒ಗಮೇತು ರಾಯಸ್ಪೋಷಾ ಯಜಮಾನಸ್ಯ
ಸಂತು ..

ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತಾಯ ಆದಿತ್ಯಾಯ॒ ನಮಃ .. 1..
ಓಂ ಆಪ್ಯಾ॑ಯಸ್ವ ಸಮೇ॑ತು ತೇ ವಿ॒ಶ್ವತಸ್ಸೋಮ ವೃಷ್ಣಿಯಂ .

ಭವಾ ವಾಜ॑ಸ್ಯ ಸಂಗಥೇ..
ಅ॒ಪ್ಸುಮೇ॒ ಸೋಮೋ ಅಬ್ರವೀದಂತರ್ವಿಶ್ವಾನಿ ಭೇಷಜಾ .

ಅ॒ಗ್ನಿಂಚ॑ ವಿ॒ಶ್ವಶಂ॑ಭುವಮಾಪ॑ಶ್ಚ ವ॒ಿಶ್ವಭೇ॑ಷಜೀಃ .

ನವಗ್ರಹಸೂಕ್ತಂ

ಗೌರೀ ಮಿ॑ಮಾಯ ಸಲಿಲಾನಿ॒ ತಕ್ಷತ್ಯೇಕಪದೀ ದ್ವಿಪದೀ॒ ಸಾ ಚತು॑ಷ್ಪದೀ .

ಅ॒ಷ್ಟಾಪ॑ದೀ ನವಪದೀ ಬಭೂವುಷೀ॑ ಸ॒ಹಸ್ರಾ᳚ಕ್ಷರಾ ಪರಮೇ ವ್ಯೋಮನ್ .

ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತಾಯ ಸೋಮಾ॑ಯ॒ ನಮಃ .. 2..
ಓಂ ಅ॒ಗ್ನಿರ್ಮೂ॒ರ್ದ್ಧಾ ದಿ॒ವಃ ಕ॒ಕುತ್ಪತಿಃ॑ ಪೃಥಿವ್ಯಾ ಅ॒ಯಂ .

ಅ॒ಪಾꣳ ರೇತಾꣳ’ಸಿ ಜಿನ್ವತಿ .

ಸ್ಯೋನಾ ಪೃ॑ಥಿವಿ॒ ಭವಾ॑ಽನೃಕ್ಷರಾ ನ॒ಿವೇಶ॑ನಿ .ಯಚ್ಛಾನ॒ಶ್ಶರ್ಮ ಸ॒ಪ್ರಥಾಃ .
ಕ್ಷೇತ್ರಸ್ಯ॒ ಪತಿ॑ನಾ ವ॒ಯꣳಹ॒ಿತೇ ನೇ॑ವ ಜಯಾಮಸಿ .

ಗಾಮಶ್ವಂ ಪೋಷಯಿಂ॒ತ್ವಾ ಸ ನೋ ಮೃಡಾತೀದೃಶೇ᳚ ..
ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತಾಯ ಅಂಗಾ॑ರಕಾಯ ನಮಃ .. 3..
ಓಂ ಉದ್ಬು॑ಧ್ಯಸ್ವಾಗ್ನೇ ಪ್ರತಿ॑ಜಾಗೃಹ್ಯೇನಮಿಷ್ಟಾಪೂರ್ತೇ ಸꣳಸೃಜೇಥಾಮಯಂಚ.

ಪುನಃ ಕೃಣ್ವꣳಸ್ತ್ವಾ॑ ಪಿ॒ತರಂ ಯುವಾ॑ನಮನ್ವಾತಾꣳ’ಸೀತ್ವಯಿ ತಂತು॑ಮೇತಂ ..

ಇ॒ದಂ ವಿಷ್ಣುರ್ವಿಚ॑ಕ್ರಮೇ ತ್ರೇಧಾ ನಿದ॑ಧೇ ಪ॒ದಂ .ಸಮೂಢಮಸ್ಯಪಾꣳ ಸು॒ರೇ ..

ವಿಷ್ಣೋ ರ॒ರಾಟಮಸಿ॒ ವಿಷ್ಣೋಃ ಪೃಷ್ಠಮ॑ಸ॒ಿ ವಿಷ್ಣೋಶ್ಶ್ನಪ್ತ್ರೇಸ್ಥೋ
ವಿಷ್ಣೋಸ್ಸ್ಯೂರ॑ಸಿ॒ ವಿಷ್ಣೋರ್ಧ್ರು॒ವಮಸಿ ವೈಷ್ಣ॒ವಮಸಿ॒ ವಿಷ್ಣವೇ ತ್ವಾ .
ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತಾಯ ಬುಧಾ॑ಯ॒ ನಮಃ .. 4..
ಓಂ ಬೃಹ॑ಸ್ಪತೇ ಅತಿಯದರ್ಯೋ ಅರ್ಹಾದ್ದ್ಯು॒ಮದ್ವಿಭಾತಿ॒ ಕ್ರತು॑ಮ॒ಜ್ಜನೇಷು .

ಯದ್ದಿ॒ದಯಚ್ಚವ॑ಸರ್ತಪ್ರಜಾತ ತದಸ್ಮಾಸು ದ್ರವಿಣಂಧೇಹಿ ಚಿ॒ತ್ರಂ ..

ಇಂದ್ರ॑ಮರುತ್ವ ಇ॒ಹ ಪಾಹಿ॒ ಸೋಮಂ॒ ಯಥಾ॑ ಶಾರ್ಯಾತೇ ಅಪಿ॑ಬಸ್ಸುತಸ್ಯ॑.
ತವ॒ ಪ್ರಣೀ॑ತೀ ತವ॑ ಶೂರಶರ್ಮನ್ನಾವಿವಾಸಂತಿ ಕ॒ವಯ॑ಸುಯಜ್ಞಾಃ ..
ಬ್ರಹ್ಮ॑ಜಜ್ಞಾ॒ನಂ ಪ್ರಥ॒ಮಂ ಪುರಸ್ತಾ॒ದ್ವಿಸೀಮ॒ತಸ್ಸು॒ರುಚೋ॑ ವೇ॒ನ ಆ॑ವಃ .
ಸಬು॒ಧ್ನಿಯಾ ಉಪ॒ಮಾ ಅ॑ಸ್ಯ ವಿ॒ಷ್ಠಾಸ್ಸತಶ್ಚಯೋನಿಮಸತಶ್ಚ॒ ವಿವಃ॑
ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತಾಯ ಬೃಹ॒ಸ್ಪತ॑ಯೇ ನಮಃ .. 5..
ಓಂ ಪ್ರವ॑ಶ್ಶುಕ್ರಾಯ॑ ಭಾ॒ನವೇ ಭರಧ್ವಂ .ಹ॒ವ್ಯಂ ಮ॒ತಿಂ ಚಾ॒ಗ್ನಯೇ ಸುಪೂ॑ತಂ ..

ಯೋ ದೈವ್ಯಾ॑ನ॒ಿ ಮಾನುಷಾ ಜ॒ನೂꣳಷ॑ಿ.ಅಂತರ್ವಿಶ್ವಾನಿ ವಿ॒ದ್ಮ ನಾ॒ ಜಿಗಾ॑ತಿ ..

ಇಂದ್ರಾ॒ಣೀಮಾ॒ಸು ನಾರಿಷು ಸು॒ಪತ್ನೀಮ॒ಹಮಶ್ರವಂ .

ನ ಹ್ಯಸ್ಯಾ ಅಪರಂಚ॒ನ ಜ॒ರಸಾ॒ ಮರ॑ತೇ ಪತಿಃ ..
ಇಂದ್ರಂ ವೋ ವ॒ಿಶ್ವತ॒ಸ್ಪರಿ ಹವಾಮಹೇ॒ ಜನೇ᳚ಭ್ಯಃ . ಅ॒ಸ್ಮಾಕ॑ಮಸ್ತು॒ ಕೇವಲಃ ..
ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತಾಯ ಶುಕ್ರಾಯ॒ ನಮಃ॑ .. 6..
ಓಂ ಶನ್ನೋ ದೇವೀರಭಿಷ್ಟ॑ಯ॒ ಆಪೋ ಭವಂತು ಪೀ॒ತಯೇ᳚.ಶಂಯೋರಭಿಸ್ರ॑ವಂತು
ನಃ ..
ಪ್ರಜಾಪತೇ ನ ತ್ವದೇತಾನ್ಯನ್ಯೋ ವಿಶ್ವಾ ಜಾತಾನಿ ಪರಿತಾ ಬ॑ಭೂವ .

ನವಗ್ರಹಸೂಕ್ತಂ

ಯತ್ಕಾ॑ಮಾಸ್ತೇ ಜುಹುಮಸ್ತನ್ನೋ ಅಸ್ತು ವ॒ಯꣳಸ್ಯಾ॑ಮ॒ ಪತಯೋ ರಯೀಣಾಂ .

ಇ॒ಮಂಯ॑ಮಪ್ರಸ್ತರಮಾಹಿ ಸೀದಾಽಙ್ಗಿರೋಭಿಃ ಪ॒ಿತೃಭಿಸ್ಸಂವಿದಾ॒ನಃ .
ಆತ್ವಾ॒ ಮಂತ್ರಾಃ ಕವಿಶಸ್ತಾ ವ॑ಹಂತ್ವೇನಾ ರಾಜನ್ ಹ॒ವಿಷಾ ಮಾದಯಸ್ವ..
ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತಾಯ ಶನೈಶ್ಚ॑ರಾಯ॒ ನಮಃ॑ .. 7..
ಓಂ ಕಯಾ॑ ನಶ್ಚಿತ್ರ ಆಭುವದೂ॒ತೀ ಸ॒ದಾವೃ॑ಧ॒ಸ್ಸಖಾ᳚.
ಕಯಾ ಶಚಿ॑ಷ್ಠಯಾ ವೃ॒ತಾ .

ಆಽಯಂಗೌಃ ಪೃಶ್ನಿರಕ್ರಮೀ॒ದಸ॑ನನ್ಮಾತರಂ ಪುನಃ . ಪ॒ಿತರಂಚ ಪ್ರ॒ಯಂತ್ಸುವಃ .
ಯತ್ತೇ ದೇವೀ ನಿರೃತಿರಾಬಬಂಧ ದಾಮ ಗ್ರೀವಾಸ್ವವಿಚ॒ರ್ತ್ಯಂ .

ಇ॒ದಂತೇ॒ ತದ್ವಿಷ್ಯಾಮ್ಯಾಯು॑ಷೋ ನ ಮಧ್ಯಾದಥಾ॑ಜೀ॒ವಃ ಪ॒ಿತುಮದ್ಧಿ॒ ಪ್ರಮುಕ್ತಃ ..
ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತಾಯ ರಾಹ॑ವೇ॒ ನಮಃ॑ .. 8..
ಓಂ ಕೇ॒ತುಂಕೃ॒ಣ್ವನ್ನಕೇ॒ತವೇಪೇಶೋ॑ಮರ್ಯಾಅಪೇಶಸೇ᳚.ಸಮುಷದ್ಭಿ॑ರಜಾಯಥಾಃ
..

ಬ್ರಹ್ಮಾ ದೇವಾನಾಂ ಪದವೀಃ ಕ॑ವೀನಾಮೃಷಿ॒ರ್ವಿಪ್ರಾಣಾಂ ಮಹಿ॒ಷೋ ಮೃಗಾಣಾಂ᳚
.

ಶ್ಯೇನೋಗೃಧ್ರಾಣಾ॒ꣳꣳಸ್ವಧಿ॑ತಿ॒ರ್ವನಾನಾ॒ꣳꣳ ಸೋಮಃ ಪ॒ವಿತ್ರ॒ಮತ್ಯೇತಿ॒ ರೇಭನ್.

ಸಚಿ॑ತ್ರ ಚಿ॒ತ್ರಂ ಚಿ॒ತಯನ್ತಮ॒ಸ್ಮೇ ಚಿತ್ರಕ್ಷತ್ರ ಚಿ॒ತ್ರತ॑ಮಂ ವಯೋಧಾಂ .

ಚಂ॒ದ್ರಂ ರ॒ಯಿಂ ಪುರು॒ವೀರಂ ಬೃ॒ಹಂತಂ ಚಂದ್ರಚಂ॒ದ್ರಾಭಿರ್ಗೃಣ॒ತೇ ಯುವಸ್ವ ..
ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತೇಭ್ಯಃ ಕೇತುಭ್ಯೋ ನಮಃ .. 9..
..ಓಂ ಆದಿತ್ಯಾದಿ ನವಗ್ರಹ ದೇವ॑ತಾಭ್ಯೋ ನಮೋ ನಮಃ ..
..ಓಂ ಶಾಂತಿಃ ಶಾಂತಿಃ ಶಾಂತಿಃ ..

ನವಗ್ರಹಸೂಕ್ತಂ ಸ್ವರರಹಿತಂ
.. ಗಣೇಶವಂದನಾ ..

ಓಂ ಶುಕ್ಲಾಂಬರಧರಂ ವಿಷ್ಣುಂ ಶಶಿವರ್ಣಂ ಚತುರ್ಭುಜಂ .

ಪ್ರಸನ್ನವದನಂ ಧ್ಯಾಯೇತ್ಸರ್ವ ವಿಘ್ನೋಪಶಾಂತಯೇ..
..ಪ್ರಾಣಾಯಾಮಂ ..

ಓಂ ಭೂಃ .ಓಂ ಭುವಃ .ಓꣳ ಸುವಃ .
ಓಂ ಮಹಃ .ಓಂ ಜನಃ .ಓಂ ತಪಃ .ಓꣳ ಸತ್ಯಂ .

ಓಂ ತತ್ಸವಿತುರ್ವರೇಣ್ಯಂ ಭರ್ಗೋದೇವಸ್ಯ ಧೀಮಹಿ .

ಧಿಯೋಯೋ ನಃ ಪ್ರಚೋದಯಾತ್ .

ಓಮಾಪೋ ಜ್ಯೋತೀರಸೋಽಮೃತಂ ಬ್ರಹ್ಮ ಭೂರ್ಭುವಸ್ಸುವರೋಂ ..

..ಸಂಕಲ್ಪಃ ..

ಮಮೋಪಾತ್ತ-ಸಮಸ್ತ-ದುರಿತಕ್ಷಯದ್ವಾರಾ ಶ್ರೀಪರಮೇಶ್ವರ ಪ್ರೀತ್ಯರ್ಥಂ
ಆದಿತ್ಯಾದಿ ನವಗ್ರಹ ದೇವತಾ ಪ್ರಸಾದ ಸಿದ್ಧ್ಯರ್ತಂ ಆದಿತ್ಯಾದಿ
ನವಗ್ರಹ ನಮಸ್ಕಾರಾನ್ ಕರಿಷ್ಯೇ..
..ಮಂತ್ರಾಣಿ ..

ಓಂ ಆಸತ್ಯೇನ ರಜಸಾ ವರ್ತಮಾನೋ ನಿವೇಶಯನ್ನಮೃತಂ ಮರ್ತ್ಯಂ ಚ .

ಹಿರಣ್ಯಯೇನ ಸವಿತಾ ರಥೇನಾಽಽದೇವೋ ಯಾತಿ ಭುವನಾ ವಿಪಶ್ಯನ್.

ಅಗ್ನಿಂ ದೂತಂ ವೃಣೀಮಹೇ ಹೋತಾರಂ ವಿಶ್ವವೇದಸಂ .

ಅಸ್ಯ ಯಜ್ಞಸ್ಯ ಸುಕ್ರತುಂ ..

ಯೇಷಾಮೀಶೇ ಪಶುಪತಿಃ ಪಶೂನಾಂ ಚತುಷ್ಪದಾಮುತ ಚ ದ್ವಿಪದಾಂ .

ನಿಷ್ಕ್ರೀತೋಽಯಂ ಯಜ್ಞಿಯಂ ಭಾಗಮೇತು ರಾಯಸ್ಪೋಷಾ ಯಜಮಾನಸ್ಯ
ಸಂತು ..

ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತಾಯ ಆದಿತ್ಯಾಯ ನಮಃ .. 1..
ಓಂ ಆಪ್ಯಾಯಸ್ವ ಸಮೇತು ತೇ ವಿಶ್ವತಸ್ಸೋಮ ವೃಷ್ಣಿಯಂ .

ಭವಾ ವಾಜಸ್ಯ ಸಂಗಥೇ..
ಅಪ್ಸುಮೇ ಸೋಮೋ ಅಬ್ರವೀದಂತರ್ವಿಶ್ವಾನಿ ಭೇಷಜಾ .

ಅಗ್ನಿಂಚ ವಿಶ್ವಶಂಭುವಮಾಪಶ್ಚ ವಿಶ್ವಭೇಷಜೀಃ .
ಗೌರೀ ಮಿಮಾಯ ಸಲಿಲಾನಿ ತಕ್ಷತ್ಯೇಕಪದೀ ದ್ವಿಪದೀ ಸಾ ಚತುಷ್ಪದೀ .

ಅಷ್ಟಾಪದೀ ನವಪದೀ ಬಭೂವುಷೀ ಸಹಸ್ರಾಕ್ಷರಾ ಪರಮೇ ವ್ಯೋಮನ್ .

ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತಾಯ ಸೋಮಾಯ ನಮಃ .. 2..
ಓಂ ಅಗ್ನಿರ್ಮೂರ್ದ್ಧಾ ದಿವಃ ಕಕುತ್ಪತಿಃ ಪೃಥಿವ್ಯಾ ಅಯಂ .

ಅಪಾꣳ ರೇತಾꣳಸಿ ಜಿನ್ವತಿ .

ಸ್ಯೋನಾ ಪೃಥಿವಿ ಭವಾಽನೃಕ್ಷರಾ ನಿವೇಶನಿ .ಯಚ್ಛಾನಶ್ಶರ್ಮ ಸಪ್ರಥಾಃ .
ಕ್ಷೇತ್ರಸ್ಯ ಪತಿನಾ ವಯꣳಹಿತೇ ನೇವ ಜಯಾಮಸಿ .

ಗಾಮಶ್ವಂ ಪೋಷಯಿಂತ್ವಾ ಸ ನೋ ಮೃಡಾತೀದೃಶೇ ..

ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತಾಯ ಅಂಗಾರಕಾಯ ನಮಃ .. 3..
ಓಂ ಉದ್ಬುಧ್ಯಸ್ವಾಗ್ನೇ ಪ್ರತಿಜಾಗೃಹ್ಯೇನಮಿಷ್ಟಾಪೂರ್ತೇ ಸꣳಸೃಜೇಥಾಮಯಂಚ.

ಪುನಃ ಕೃಣ್ವꣳಸ್ತ್ವಾ ಪಿತರಂಯುವಾನಮನ್ವತಾಆꣳಸೀತ್ವಯಿ ತಂತುಮೇತಂ ..

ಇದಂ ವಿಷ್ಣುರ್ವಿಚಕ್ರಮೇ ತ್ರೇಧಾ ನಿದಧೇ ಪದಂ .ಸಮೂಢಮಸ್ಯಪಾꣳ ಸುರೇ ..

ವಿಷ್ಣೋ ರರಾಟಮಸಿ ವಿಷ್ಣೋಃ ಪೃಷ್ಠಮಸಿ ವಿಷ್ಣೋಶ್ಶ್ನಪ್ತ್ರೇಸ್ಥೋ
ವಿಷ್ಣೋಸ್ಸ್ಯೂರಸಿ ವಿಷ್ಣೋರ್ಧ್ರುವಮಸಿ ವೈಷ್ಣವಮಸಿ ವಿಷ್ಣವೇ ತ್ವಾ .
ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತಾಯ ಬುಧಾಯ ನಮಃ .. 4..

ಓಂ ಬೃಹಸ್ಪತೇ ಅತಿಯದರ್ಯೋ ಅರ್ಹಾದ್ದ್ಯುಮದ್ವಿಭಾತಿ ಕ್ರತುಮಜ್ಜನೇಷು .

ಯದ್ದಿದಯಚ್ಚವಸರ್ತಪ್ರಜಾತ ತದಸ್ಮಾಸು ದ್ರವಿಣಂಧೇಹಿ ಚಿತ್ರಂ ..

ಇಂದ್ರಮರುತ್ವ ಇಹ ಪಾಹಿ ಸೋಮಂಯಥಾ ಶಾರ್ಯಾತೇ ಅಪಿಬಸ್ಸುತಸ್ಯ.
ತವ ಪ್ರಣೀತೀ ತವ ಶೂರಶರ್ಮನ್ನಾವಿವಾಸಂತಿ ಕವಯಸುಯಜ್ಞಾಃ ..
ಬ್ರಹ್ಮಜಜ್ಞಾನಂ ಪ್ರಥಮಂ ಪುರಸ್ತಾದ್ವಿಸೀಮತಸ್ಸುರುಚೋ ವೇನ ಆವಃ .
ಸಬುಧ್ನಿಯಾ ಉಪಮಾ ಅಸ್ಯ ವಿಷ್ಠಾಸ್ಸತಶ್ಚಯೋನಿಮಸತಶ್ಚ ವಿವಃ
ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತಾಯ ಬೃಹಸ್ಪತಯೇ ನಮಃ .. 5..
ಓಂ ಪ್ರವಶ್ಶುಕ್ರಾಯ ಭಾನವೇ ಭರಧ್ವಂ .ಹವ್ಯಂ ಮತಿಂ ಚಾಗ್ನಯೇ ಸುಪೂತಂ ..

ಯೋ ದೈವ್ಯಾನಿ ಮಾನುಷಾ ಜನೂꣳಷಿ .ಅಂತರ್ವಿಶ್ವಾನಿ ವಿದ್ಮ ನಾ ಜಿಗಾತಿ ..

ಇಂದ್ರಾಣೀಮಾಸು ನಾರಿಷು ಸುಪತ್ನೀಮಹಮಶ್ರವಂ .

ನ ಹ್ಯಸ್ಯಾ ಅಪರಂಚನ ಜರಸಾ ಮರತೇ ಪತಿಃ ..
ಇಂದ್ರಂ ವೋ ವಿಶ್ವತಸ್ಪರಿ ಹವಾಮಹೇ ಜನೇಭ್ಯಃ .ಅಸ್ಮಾಕಮಸ್ತು ಕೇವಲಃ ..
ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತಾಯ ಶುಕ್ರಾಯ ನಮಃ .. 6..
ಓಂಶನ್ನೋ ದೇವೀರಭಿಷ್ಟಯಆಪೋಭವಂತುಪೀತಯೇ .ಶಂಯೋರಭಿಸ್ರವಂತು
ನಃ ..
ಪ್ರಜಾಪತೇ ನ ತ್ವದೇತಾನ್ಯನ್ಯೋ ವಿಶ್ವಾ ಜಾತಾನಿ ಪರಿತಾ ಬಭೂವ .

ಯತ್ಕಾಮಾಸ್ತೇ ಜುಹುಮಸ್ತನ್ನೋ ಅಸ್ತು ವಯꣳಸ್ಯಾಮ ಪತಯೋ ರಯೀಣಾಂ .

ಇಮಂಯಮಪ್ರಸ್ತರಮಾಹಿ ಸೀದಾಽಙ್ಗಿರೋಭಿಃ ಪಿತೃಭಿಸ್ಸಂವಿದಾನಃ .
ಆತ್ವಾ ಮಂತ್ರಾಃ ಕವಿಶಸ್ತಾ ವಹಂತ್ವೇನಾ ರಾಜನ್ ಹವಿಷಾ ಮಾದಯಸ್ವ..
ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತಾಯ ಶನೈಶ್ಚರಾಯ ನಮಃ .. 7..
ಓಂ ಕಯಾ ನಶ್ಚಿತ್ರ ಆಭುವದೂತೀ ಸದಾವೃಧಸ್ಸಖಾ.
ಕಯಾ ಶಚಿಷ್ಠಯಾ ವೃತಾ .

ಆಽಯಂಗೌಃ ಪೃಶ್ನಿರಕ್ರಮೀದಸನನ್ಮಾತರಂ ಪುನಃ .ಪಿತರಂಚ ಪ್ರಯಂತ್ಸುವಃ .
ಯತ್ತೇ ದೇವೀ ನಿರೃತಿರಾಬಬಂಧ ದಾಮ ಗ್ರೀವಾಸ್ವವಿಚರ್ತ್ಯಂ .

ಇದಂತೇ ತದ್ವಿಷ್ಯಾಮ್ಯಾಯುಷೋ ನ ಮಧ್ಯಾದಥಾಜೀವಃ ಪಿತುಮದ್ಧಿ ಪ್ರಮುಕ್ತಃ ..
ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತಾಯ ರಾಹವೇ ನಮಃ .. 8..
ಓಂ ಕೇತುಂಕೃಣ್ವನ್ನಕೇತವೇಪೇಶೋಮರ್ಯಾಅಪೇಶಸೇ .ಸಮುಷದ್ಭಿರಜಾಯಥಾಃ
..

ಬ್ರಹ್ಮಾ ದೇವಾನಾಂ ಪದವೀಃ ಕವೀನಾಮೃಷಿರ್ವಿಪ್ರಾಣಾಂ ಮಹಿಷೋ ಮೃಗಾಣಾಂ
.

ಶ್ಯೇನೋಗೃಧ್ರಾಣಾꣳಸ್ವಧಿತಿರ್ವನಾನಾꣳ ಸೋಮಃ ಪವಿತ್ರಮತ್ಯೇತಿ ರೇಭನ್.

ಸಚಿತ್ರ ಚಿತ್ರಂ ಚಿತಯಂತಮಸ್ಮೇ ಚಿತ್ರಕ್ಷತ್ರ ಚಿತ್ರತಮಂ ವಯೋಧಾಂ .

ಚಂದ್ರಂ ರಯಿಂ ಪುರುವೀರಂ ಬೃಹಂತಂ ಚಂದ್ರಚಂದ್ರಾಭಿರ್ಗೃಣತೇ ಯುವಸ್ವ ..
ಓಂ ಅಧಿದೇವತಾ ಪ್ರತ್ಯಧಿದೇವತಾ ಸಹಿತೇಭ್ಯಃ ಕೇತುಭ್ಯೋ ನಮಃ .. 9..
..ಓಂ ಆದಿತ್ಯಾದಿ ನವಗ್ರಹ ದೇವತಾಭ್ಯೋ ನಮೋ ನಮಃ ..
..ಓಂ ಶಾಂತಿಃ ಶಾಂತಿಃ ಶಾಂತಿಃ ..

